
ВЛАДА НА РЕПУБЛИКА СЕВЕРНА 

МАКЕДОНИЈА 

1264. 

Врз основа на член 126 став 1 од Уставот на Репуб-

лика Северна Македонија и член 36 став 1 од Законот 

за Владата на Република Македонија („Службен вес-

ник на Република Македонија“  бр. 59/00, 12/03, 55/05, 

37/06, 115/07, 19/08, 82/08, 10/10, 51/11, 15/13, 139/14, 

196/15, 142/16, 140/18 и „Службен весник на Република 

Северна Македонија“ бр. 98/19), Владата на Република 

Северна Македонија, на седницата, одржана на 24 март 

2020 година, донесе 

 

У Р Е Д Б А 

СО ЗАКОНСКА СИЛА ЗА ПРИМЕНАТА НА ЗА-

КОНОТ ЗА ТУРИСТИЧКАТА ДЕЈНОСТ ЗА ВРЕМЕ  

НА ВОНРЕДНА СОСТОЈБА 

 

Член 1 

Законот за туристичката дејност („Службен весник 

на Република Македонија бр. 62/04, 89/08, 12/09, 17/11, 

47/11, 53/11, 123/12, 164/13, 27/14, 116/15, 192/15, 53/16 

и „Службен весник на Република Северна Македонија“ 

31/20), ќе се применува за време на траење на вонред-

ната состојба доколку со оваа уредба со законска сила 

не е поинаку уредено.   

За начинот на издавање на ваучери од страна на ту-

ристичките агенции за откажаните туристички аран-

жмани за време на траење на вонредната состојба, се при-

менуваат одредбите од оваа уредба со законска сила. 

 

Член 2 

Туристичките агенции кои ги имаат откажано свои-

те аранжмани за време на траење на вонредната состој-

ба се должни да издадат нов ваучер на корисникот на 

ваучерот за туристичкиот аранжман. 

Ваучерите ќе се издаваат во три примероци со рок 

на важење до 31.12.2021 година. 

 

Член 3 

Начинот на издавање на Ваучер од член 2 на оваа 

уредба со законска сила ќе се реализира во согласност 

со двете страни, односно туристичката агенција и ко-

рисникот на ваучерот кои ќе се договорат за: дестинаци-

јата, терминот на поаѓање, времетраење на аранжманот. 

Вредноста на ваучерот ќе биде во ист износ колку 

што бил аранжманот кој е откажан поради вонредната 

состојба. 

 

Член 4 

Туристичките агенции пред да донесат одлука за 

престанок на вршење на дејноста, три месеци од денот 

на престанок на траење на вонредната состојба се об-

врзани да ги уплатат средствата за аранжманот на ко-

рисникот на ваучерот. 

Член 5 

На туристичките агенции кои нема да постапат сог-

ласно членовите 2, 3 и 4 од оваа уредба со законска 

сила, ќе им се изрече: 

Глоба во износ од 1.000 до 2.000 евра во денарска 

противвредност за прекршок на правното лице, микро 

трговец. 

Глоба во износ од 2.000 до 5.000 евра во денарска 

противвредност на правното лице, кое е мал трговец. 

Глоба во износ од 5.000 до 8.000 евра во денарска 

противвредност на правното лице, кое е среден трго-

вец. 

Глоба во износ од 8.000 до 10.000 евра во денарска 

противвредност на правното лице, кое е голем трговец. 

Глоба во износ од 500 до 1.000 евра во денарска 

противвредност ќе се изрече и на одговорното лице во 

правното лице за прекршок од членовите 2, 3 и 4 од 

оваа уредба. 

За прекршоците од ставовите 2, 3, 4, 5 и 6 на овој 

член прекршочна постапка води и прекршочна санкци-

ја изрекува надлежен суд. 

 

Член 6 

Оваа уредба со законска сила влегува во сила со де-

нот на објавувањето во „Службен весник на Република 

Северна Македонија“. 

 

Бр. 44-2438/1 Заменик на претседателот 

24 март 2020 година на Владата на Република 

Скопје Северна Македонија, 

м-р Радмила Шекеринска-Јанковска, с.р. 

__________ 

1265. 

Врз основа на член 126 став 1 од Уставот на Репуб-

лика Северна Македонија и член 36 став 1 од Законот 

за Владата на Република Северна Македонија („Служ-

бен весник на Република Македонија“ бр. 59/00, 12/03, 

55/05, 37/06, 115/07, 19/08, 82/08, 10/10, 51/11, 15/13, 

139/14, 196/15, 142/16 и 140/18 и „Службен весник на 

Република Северна Македонија“ бр. 98/19), Владата на 

Република Северна Македонија, на седницата одржана 

на 25 март 2020 година, донесе 

 

У Р Е Д Б А 

СО ЗАКОНСКА СИЛА ЗА НАЧИНОТ НА ПРОМЕНА 

НА ДОГОВОРНИ УСЛОВИ НА КРЕДИТНИ ИЗЛО-

ЖЕНОСТИ  КАЈ  БАНКИТЕ И ШТЕДИЛНИЦИТЕ 

 

Член 1 

На начинот на промени на договорните услови на 

кредитните изложености на банките и штедилниците 

спрема физичките лица и нефинансиските правни лица, 

како и спрема солидарните должници и заложните 

должници врз основа на секоја од кредитните изложе-

ности, извршени согласно со Одлуката за изменување 

и дополнување на Одлуката за методологијата за упра-

вување со кредитниот ризик („Службен весник на Ре-

публика Северна Македонија бр. 76/20), коишто ќе би-

дат спроведени од страна на банките и штедилниците 

во времетраењето на вонредната состојба ќе се приме-

нуваат одредбите од оваа уредба со законска сила. 

Законот за облигационите односи („Службен вес-

ник на Република Македонија“ бр. 18/01, 4/02, 5/03, 

84/08, 81/09, 161/09, 23/13 и 123/13), Законот за зашти-

та на потрошувачите при договори за потрошувачките 

кредити („Службен весник на Република Македонија“ 

бр.51/11, 145/15, 23/16 и 20/19), Законот за договорен 

залог („Службен весник на Република Македонија“ 

бр.5/03, 4/05, 87/07, 51/11, 74/12, 92/12, 115/14, 98/15, 

215/15, 61/16), Законот за меница („Службен весник на 

Република Македонија“ бр.3/02, 67/10 и 145/15), Зако-

нот за нотаријатот („Службен весник на Република Ма-

кедонија“ бр. 72/16, 142/16, 25/18 и 233/18) и Законот 

за катастар на недвижности („Службен весник на Ре-

публика Македонија“ бр. 55/13, 41/14, 101/14, 115/14, 

116/15, 153/15, 192/15, 61/16, 172/16, 64/18 и „Службен 

весник на Република Северна Македонија“ бр.124/19), 

ќе се применуваат за време на траење на вонредната 

состојба доколку со оваа уредба со законска сила не е 

поинаку уредено. 

 

Член 2 

Доколку преземаат активности во врска со кредит-

ната изложеност спрема лицата од членот 1 на оваа 

уредба (во понатамошниот текст: должници), а по вле-

гување на сила на оваа уредба, банките и штедилници-

те постапуваат на следните начини (алтернативно или 

кумулативно): 

- на своите интернет страници објавуваат известу-

вање за понуда за промена на условите за сервисирање-

то на кредитната изложеност од страна на должниците 

и/или преку електронска и/или писмена комуникација 

ги известуваат поединечните должници за понудата, 

и/или 

- го разгледуваат секое поединечно барање од 

должниците за промена на условите за сервисирањето 

на кредитната изложеност поднесено (писмено или 

електронски) во периодот од член 1 од оваа уредба и 

преку електронска комуникација доставуваат понуди 

до поединечните должници или ги известуваат за одби-

вање на барањето. 

 

Член 3 

Со објавувањето, односно испраќањето на известу-

вањето од членот 2 од оваа уредба, се смета дека пону-

дата е доставена до должниците на банката односно 

штедилницата. 

 

Член 4 

Доколку должникот - физичко лице, во рок од 10 

дена од приемот на понудата испратена на начинот 

предвиден во членот 2 од оваа уредба, не ја извести 

банката односно штедилницата писмено или електрон-

ски дека ја одбива понудата, се смета дека понудата е 

прифатена, освен доколку во понудата не е поинаку оп-

ределено. 

Должникот - правно лице, во рок од 10 дена од при-

емот на понудата испратена на начинот предвиден во 

членот 2 од оваа уредба, ја известува писмено или 

електронски банката односно штедилницата дали ја од-

бива или прифаќа понудата, во спротивно се смета де-

ка понудата не е прифатена. 

Член 5 

За потребите на оваа уредба, за должниците - фи-

зички лица на кои се однесува понудата за промена на 

договорните услови се смета дека се во постојана де-

ловна врска со банката односно штедилницата, соглас-

но со членот 34 став 3 од Законот за облигационите од-

носи. 

 

Член 6 

(1) Променетите услови од договорите за кредитна 

изложеност спрема должниците, солидарните должни-

ци и заложните должници произведуваат правно деј-

ство по истекот на рокот од членот 4 став 1 од оваа 

уредба односно по приемот на известувањето за прифа-

ќање на понудата согласно со членот 4 став 2 од оваа 

уредба, без склучување на нови договори/анекси кон 

договорите. 

(2) Правното дејство на променетите услови од до-

говорите за кредитна изложеност има важност на цело-

купна договорна пропратна документација (амортиза-

циони планови, трајни налози и друга документација), 

сите нотарски исправи и обезбедувања (договори за за-

лог владетелски-невладетелски, меници, гаранции, до-

говори за осигурување/полиси за осигурување, догово-

ри за пристапување  кон долг  и останати договори за 

било какво друго обезбедување) и тоа без склучување 

на нови договори/анекси кон постоечките договори, 

нотарските исправи и останатите инструменти на обез-

бедување, како и без да се врши промена  на веќе запи-

шаните податоци во јавните книги и регистри. 

 

Член 7 

Кредитните изложености опфатени со одредбите на 

оваа уредба и нивниот регулаторен третман се уредени 

со Одлуката за методологијата за управување со кре-

дитниот ризик („Службен весник на Република Север-

на Македонија“ бр. 76/20). 

 

Член 8 

Оваа уредба со законска сила влегува во сила со де-

нот на објавувањето во „Службен весник на Република 

Северна Македонија“. 

 

Бр. 44-2520/1   Претседател на Владата 

25 март 2020 година на Република Северна Македонија, 

Скопје Оливер Спасовски, с.р. 

__________ 

1266. 

Врз основа на член 126 став 1 од Уставот на Репуб-

лика Северна  Македонија и член 36 став 1 од Законот 

за Владата на Република Македонија („Службен вес-

ник на Република Македонија“  бр. 59/00, 12/03, 55/05, 

37/06, 115/07, 19/08, 82/08, 10/10, 51/11, 15/13, 139/14, 

196/15, 142/16 и 140/18 и „Службен весник на Републи-

ка Северна Македонија“ бр. 98/19),  Владата на Репуб-

лика Северна Македонија, на седницата, одржана на 26 

март 2020 година, донесе 

У Р Е Д Б А 

СО ЗАКОНСКА СИЛА ЗА ПРИМЕНА НА ЗАКО-

НОТ ЗА ЗЕМЈОДЕЛСКОТО ЗЕМЈИШТЕ ЗА ВРЕМЕ  

НА ВОНРЕДНА СОСТОЈБА 

 

Член 1 

Законот за земјоделското земјиште („Службен вес-

ник на Република Македонија“ бр.135/07, 18/11, 

148/11, 95/12, 79/13, 87/13, 106/13, 164/13, 39/14, 

130/14, 166/14, 72/15, 98/15, 154/15, 215/15, 7/16 и 39/16 

и „Службен весник на Република Северна Македонија“ 

161/19), ќе се применува за време на траење на вонред-

ната состојба, доколку со оваа уредба со законска сила 

не е поинаку уредено. 

За определување и продолжување на роковите во 

постапките за давање во закуп на земјоделско земјиште 

во државна сопственост и одлучување по доставени по-

нуди по распишани јавни повици, се применуваат од-

редбите од оваа уредба со законска сила. 

 

Член 2 

Роковите определени согласно Законот за земјодел-

ското земјиште за донесување на одлука по отпочнати 

постапки со прибирање на понуди за давање во закуп 

на земјоделско земјиште во државна сопственост кои 

истекуваат за време на траење на вонредната состојба, 

престануваат да течат за време на траењето на вонред-

ната состојба и почнуваат одново да течат по истекот 

на траењето на вонредната состојба. 

 

Член 3 

Оваа уредба со законска сила влегува во сила со де-

нот на објавувањето во „Службен весник на Република 

Северна Македонија“. 

 

Бр. 44-2567/1   Претседател на Владата 

26 март 2020 година на Република Северна Македонија, 

Скопје Оливер Спасовски, с.р. 

__________ 

1267. 

Врз основа на член 19 став (7) од Царинскиот закон 

(„Службен весник на Република Македонија“ бр. 39/05, 

4/08, 48/10, 158/10, 44/11, 53/11, 11/12, 171/12, 187/13, 

15/15, 129/15,  154/15, 192/15, 23/16 и 144/18), Владата 

на Република Северна Македонија, на седницата, од-

ржана на 26 март 2020 година, донeсе 

 

О Д Л У К А 

ЗА ДОПОЛНУВАЊЕ НА ОДЛУКАТА ЗА  УКИНУВА-

ЊЕ НА УВОЗНАТА ДАВАЧКА - ЦАРИНСКАТА 

СТАПКА ЗА ПОТРОШЕН МЕДИЦИНСКИ МАТЕРИЈАЛ 

 

Член 1 

Во Одлуката за  укинување на увозната давачка- ца-

ринската стапка за потрошен медицински материјал 

(„Службен весник на Република Северна Македонија“ 

бр 76/20), во членот 1  во табелата за тарифната ознака 

ex3004 90 00 00, наименуванието се менува и гласи 

„хидроксихлоркин (hidroxycloroquine) и хлорокин 

(chloroquine)“. 

 

Член 2 

Оваа одлука влегува во сила со денот на објавува-

њето во „Службен весник на Република Северна Маке-

донија“. 

 

Бр. 44-2440/1   Претседател на Владата 

26 март 2020 година на Република Северна Македонија, 

Скопје Оливер Спасовски, с.р. 

__________ 

1268. 

Врз основа на член 52 став 1 од Законот за управу-

вање со конфискуван имот, имотна корист и одземени 

предмети во кривична и прекршочна постапка („Служ-

бен весник на Република Македонија” бр. 98/08, 

145/10, 104/13, 187/13, 43/14, 160/14, 97/15, 148/15 и 

64/18), Владата на Република Северна Македонија, на 

седницата, одржана на 26 март 2020 година, донесе                                                       

 

О Д Л У К А 

ЗА ДАВАЊЕ СОГЛАСНОСТ НА РЕШЕНИЕТО ЗА 

ОТСТАПУВАЊЕ НА ОДЗЕМЕНИ ПРЕДМЕТИ СО 

ПРАВОСИЛНА ОДЛУКА НА МИНИСТЕРСТВО  

ЗА ФИНАНСИИ-ЦАРИНСКА УПРАВА 

 

Член 1 

Со оваа одлука се дава согласност на Решението за 

отстапување на одземени предмети со правосилна од-

лука на Министерство за финансии-Царинска управа 

бр. 09-1244/1 од 24.3.2020 година.  

   

Член 2 

Оваа одлука влегува во сила наредниот ден од де-

нот на објавувањето во „Службен весник на Република 

Северна Македонија”. 

 

Бр. 44-2554/1   Претседател на Владата 

26 март 2020 година на Република Северна Македонија, 

Скопје Оливер Спасовски, с.р. 

__________ 

1269. 

Врз основа на член 52 став 1 од Законот за управу-

вање со конфискуван имот, имотна корист и одземени 

предмети во кривична и прекршочна постапка („Служ-

бен весник на Република Македонија” бр. 98/08, 

145/10, 104/13, 187/13, 43/14, 160/14, 97/15, 148/15 и 

64/18), Владата на Република Северна Македонија, на 

седницата, одржана на 26 март 2020 година, донесе                                                       



27 март 2020  Бр. 80 - Стр. 5 

 
 

О Д Л У К А 

ЗА ДАВАЊЕ СОГЛАСНОСТ НА РЕШЕНИЕТО ЗА 

ОТСТАПУВАЊЕ НА ОДЗЕМЕНИ ПРЕДМЕТИ СО 

ПРАВОСИЛНА ОДЛУКА НА МИНИСТЕРСТВО 

ЗА ВНАТРЕШНИ РАБОТИ 

 

Член 1 

Со оваа одлука се дава согласност на Решението за 

отстапување на одземени предмети со правосилна од-

лука на Министерство за внатрешни работи                                   

бр. 09-1241/1 од 24.3.2020 година.  

   

Член 2 

Оваа одлука влегува во сила наредниот ден од де-

нот на објавувањето во „Службен весник на Република 

Северна Македонија”. 

 

Бр. 44-2554/2   Претседател на Владата 

26 март 2020 година на Република Северна Македонија, 

Скопје Оливер Спасовски, с.р. 

__________ 

1270. 

Врз основа на член 52 став 1 од Законот за управу-

вање со конфискуван имот, имотна корист и одземени 

предмети во кривична и прекршочна постапка („Служ-

бен весник на Република Македонија” бр. 98/08, 

145/10, 104/13, 187/13, 43/14, 160/14, 97/15, 148/15 и 

64/18), Владата на Република Северна Македонија, на 

седницата, одржана на 26 март 2020 година, донесе                                                       

 

О Д Л У К А 

ЗА ДАВАЊЕ СОГЛАСНОСТ НА РЕШЕНИЕТО ЗА 

ОТСТАПУВАЊЕ НА ОДЗЕМЕНИ ПРЕДМЕТИ СО 

ПРАВОСИЛНИ ОДЛУКИ НА ОПШТИНА ПРИЛЕП 

 

Член 1 

Со оваа одлука се дава согласност на Решението за 

отстапување на одземени предмети со правосилни од-

луки на Општина Прилеп бр. 09-1242/1 од 24.3.2020 го-

дина.  

   

Член 2 

Оваа одлука влегува во сила наредниот ден од де-

нот на објавувањето во „Службен весник на Република 

Северна Македонија”. 

 

Бр. 44-2554/3   Претседател на Владата 

26 март 2020 година на Република Северна Македонија, 

Скопје Оливер Спасовски, с.р. 

МИНИСТЕРСТВО ЗА ФИНАНСИИ 

1271. 

Врз основа на член 84-б став (5) од Изборниот зако-

ник („Службен весник на Република Македонија“ бр. 

40/06, 136/08, 44/11, 51/11, 142/12, 31/13, 34/13, 14/14, 

196/15, 35/16, 97/16, 99/16, 136/16, 142/16, 67/17, 

125/17, 35/18, 99/18, 140/18, 208/18, 27/19 и „Службен 

весник на Република Северна Македонија“ бр. 98/19 и 

42/20), министерот за финансии донесе 

 

П Р А В И Л Н И К 

ЗА ОБРАЗЕЦОТ ЗА ИЗВЕШТАЈ СО СПЕЦИФИКАЦИ-

ЈА НА ТРОШОЦИТЕ ЗА ПРИХОДИТЕ И РАСХОДИТЕ 

НА ТРАНСАКЦИСКАТА СМЕТКА ЗА ИЗБОРНА 

КАМПАЊА И ИЗВЕШТАЈ ЗА ПРИМЕНИ ДОНАЦИИ 

НА ТРАНСАКЦИСКА СМЕТКА ЗА ФИНАНСИРАЊЕ  

НА ИЗБОРНА КАМПАЊА 

 

Член 1 

Со овој правилник се пропишува образецот за из-

вештај со спецификација на трошоците за приходите и 

расходите на трансакциската сметка за изборна кампа-

ња и извештај за примени донации на трансакциска 

сметка за финансирање на изборна кампања. 

 

Член 2 

Приходите и расходите на трансакциската сметка за 

изборната кампања и примените донации на трансак-

циска сметка за финансирање на изборна кампања се 

внесуваат на образец „Извештаи за изборна кампања“, 

во А-4 формат, на бела хартија, кој на задната страна 

содржи Упатство за начинот на пополнување на извеш-

таите за изборна кампања, даден во Прилог кој е соста-

вен дел на овој правилник. 

 

Член 3 

Со денот на влегувањето во сила на овој правилник 

престанува да важи Правилникот за образецот за фи-

нансиските извештаи со спецификација на трошоците 

за приходите и расходите на трансакциската сметка за 

изборна кампања (,,Службен весник на Република Ма-

кедонија“ бр. 121/17 и ,,Службен весник на Република 

Северна Македонија“ бр. 65/19). 

 

Член 4 

Овој правилник влегува во сила наредниот ден од 

денот на објавувањето во „Службен весник на Репуб-

лика Северна Македонија“.    

 

   Бр. 13-3041/1  

20 март 2020 година Министер за финансии, 

Скопје д-р Нина Ангеловска, с.р. 

 Стр. 22 - Бр. 80                                                                                          27 март 2020 
 



27 март 2020  Бр. 80 - Стр. 23 

 Стр. 32 - Бр. 80                                                                                          27 март 2020 

 Стр. 42 - Бр. 80                                                                                          27 март 2020 

1272. 
Врз основа на член 78-а став (11) од Изборниот законик („Службен весник на Република Македонија“ бр. 

40/06, 136/08, 44/11, 51/11, 142/12, 31/13, 34/13, 14/14, 196/15, 35/16, 97/16, 99/16, 136/16, 142/16, 67/17, 125/17, 
35/18, 99/18, 140/18, 208/18, 27/19 и „Службен весник на Република Северна Македонија“ бр. 98/19 и 42/20), ми-
нистерот за финансии донесе 

 
П Р А В И Л Н И К 

ЗА ОБРАЗЕЦОТ ЗА ИЗВЕШТАЈОТ ЗА ДОДЕЛЕНИТЕ ЛОКАЦИИ ЗА РЕКЛАМНИТЕ ПАНОА И БИЛ-
БОРДИ ЗА СЕКОЈ УЧЕСНИК ВО ИЗБОРНАТА КАМПАЊА, СРЕДСТВАТА КОИ СЕ ПОБАРУВААТ ОД  

СЕКОЈ УЧЕСНИК, КАКО И СРЕДСТВАТА КОИ СЕ НАПЛАТЕНИ 
 

Член 1 
Со овој правилник се пропишува образецот за извештајот за доделените локации за рекламните паноа и бил-

борди за секој учесник во изборната кампања, средствата кои се побаруваат од секој учесник, како и средствата 
кои се наплатени. 

 
Член 2 

Доделените локации за рекламните паноа и билборди за секој учесник во изборната кампања, средствата кои 
се побаруваат од секој учесник во изборната кампања, како и средствата кои се наплатени се внесуваат на обра-
зец „Извештај за доделените локации за рекламните паноа и билборди за секој учесник во изборната кампања, 
средствата кои се побаруваат од секој учесник, како и средствата кои се наплатени за период од _______ до 
_______ 20____ година”, во А-4 формат, на бела хартија, даден во Прилог кој е составен дел на овој правилник. 

 
Член 3 

Овој правилник влегува во сила наредниот ден од денот на објавувањето во „Службен весник на Република 
Северна Македонија“. 

 
                   Бр. 13-3042/1  
            20 март 2020 година                                                     Министер за финансии, 
                       Скопје                                                      д-р Нина Ангеловска, с.р. 

АГЕНЦИЈА ЗА ХРАНА И ВЕТЕРИНАРСТВО 

1273. 
Врз основа на член 10 точка 4), а во врска со член 81 став (2) од Законот за ветеринарно здравство („Служ-

бен весник на Република Македонија” бр. 113/07, 24/11, 136/11, 123/12, 154/15 и 53/16), директорот на Агенци-
јата за храна и ветеринарство, донесе 

 
Р Е Ш Е Н И Е 

ЗА ДОПОЛНУВАЊЕ НА РЕШЕНИЕТО ЗА ЗАБРАНА НА УВОЗ НА ЖИВИ ЖИВОТНИ, ПРОИЗВОДИ 
И НУСПРОИЗВОДИ ОД ЖИВОТИНСКО ПОТЕКЛО ЗАРАДИ ЗАШТИТА ОД ВНЕСУВАЊЕ НА ВИРУ-
СОТ НА ВИСОКО ПАТОГЕНА АВИЈАРНА ИНФЛУЕНЦА ВО РЕПУБЛИКА СЕВЕРНА МАКЕДОНИЈА ПО  

ПОТЕКЛО ОД РЕПУБЛИКА ПОЛСКА 
 

Член 1 
Во  Решението  за забрана на увоз на живи животни, производи и нуспроизводи од животинско потекло за-

ради заштита од внесување на вирусот на високо патогена авијарна инфлуенца во Република Северна Македо-
нија по потекло од Република Полска (“Службен весник  на  Република  Северна Македонија”  бр.  16/20, 21/20, 
50/20, 56/20 и 67/20),  во  членот  1  став  (1)  по  алинејата 1 се додава нова алинеја 2 која гласи:  

“  - Вроцлавски/Wroclawski,“. 
 

Член 2 
Ова решение влегува во сила наредниот ден од денот на објавувањето во „Службен весник на Република Се-

верна Македонија”. 
 

                   Бр. 02-310/7                                                    Агенција за храна и ветеринарство 
           20 март 2020 година                                                                       Директор, 
                     Скопје                                              Зоран Атанасов, с.р. 
 

 www.slvesnik.com.mk                                                                                               contact@slvesnik.com.mk 
 
 Издавач: ЈП СЛУЖБЕН ВЕСНИК НА РЕПУБЛИКА СЕВЕРНА МАКЕДОНИЈА, ц.о. – Скопје 
 бул. „Партизански одреди” бр. 29. Поштенски  фах 51. 
 Директор и одговорен уредник – Мартин Костовски 
 телефон:  +389-2-55 12 400   
 телефакс: +389-2-55 12 401   
 
 Претплатата за 2020 година изнесува 12.200,00 денари.  
 „Службен весник на Република Северна Македонија“ излегува по потреба.  
 Рок за рекламации: 15 дена. 
 Жиро-сметка: 300000000188798.   
 Депонент на  Комерцијална банка, АД  – Скопје.  
 Печат: Печатница ЕВРОПА 92 ДООЕЛ, Кочани. 
 

http://www.slvesnik.com.mk/
mailto:contact@slvesnik.com.mk

Декларации, заеднички позиции и демарши на 
Европската Унија кон кои се придржува/прифаќа 

ДЕКЛАРАЦИИ, ЗАЕДНИЧКИ ПОЗИЦИИ И ДЕМАРШИ НА ЕВРОПСКАТА УНИЈА КОН КОИ СЕ 
ПРИДРЖУВА/ПРИФАЌА РЕПУБЛИКА СЕВЕРНА МАКЕДОНИЈА НА ПОКАНА НА ЕУ 

  
ВЛАДА НА РЕПУБЛИКА СЕВЕРНА МАКЕДОНИЈА 

13. 
Врз основа на член 7 став 1 од Законот за рестриктивни мерки (,,Службен весник на Република 

Македонија” број 190/17), Владата на Република Северна Македонија, на седницата, одржана на 24 март 
2020 година донесе 

 
 

О Д Л У К А 
ЗА ВОВЕДУВАЊЕ НА РЕСТРИКТИВНИ МЕРКИ СОГЛАСНО ОДЛУКАТА (ЗНБП) 2019/1893 НА 

СОВЕТОТ ОД 11 НОЕМВРИ 2019 ГОДИНА ЗА ИЗМЕНУВАЊЕ НА ОДЛУКАТА (ЗНБП) 2017/2074 
ЗА РЕСТРИКТИВНИ МЕРКИ ВО ОДНОС НА СОСТОЈБАТА ВО ВЕНЕЦУЕЛА 

 
Член 1 

Со оваа одлука се воведуваат рестриктивни мерки согласно Одлуката (ЗНБП) 2019/1893 на Советот од 11 
ноември 2019 година за изменување на Одлуката (ЗНБП)2017/2074 за рестриктивни мерки во однос на 
состојбата во Венецуела. 

 
 

Член 2 
Оваа одлука се однесува на следниве видови рестриктивни мерки: 

     - ембарго на оружје, 
- ембарго на стоки и услуги, 
- финансиски мерки и 
- забрана за влез во Република Северна Македонија. 
 

Член 3 
Се определуваат Министерството за внатрешни работи, Министерството за одбрана, Министерството за 

економија, Министерството за надворешни работи, Министерството за транспорт и врски и Министерството 
за финансии - Управата за финансиско разузнавање за надлежни органи за спроведување на рестриктивните 
мерки.  

 
Член 4 

Одлуката (ЗНБП) 2019/1893 на Советот од 11 ноември 2019 година за изменување на Одлуката 
(ЗНБП)2017/2074 за рестриктивни мерки во однос на состојбата во Венецуела во оригинал на англиски и во 
превод на македонски јазик е дадена во прилог и е составен дел на оваа одлука.   

 
Член 5 

Рестриктивните мерки против Венецуела ќе се применуваат до 14 ноември 2020 година. 
 

Член 6 
Оваа одлука влегува во сила наредниот ден од денот на објавувањето во „Службен весник на Република 

Северна Македонија”. 
 

 
Бр. 44-2167/1 Претседател на Владата 

14. 

Врз основа на член 7 став 1 од Законот за рестриктивни мерки (,,Службен весник на Република Македо-
нија” број 190/17), Владата на Република Северна Македонија, на седницата,  одржана на 24 март 2020 годи-
на донесе 

 

О Д Л У К А 
ЗА ВОВЕДУВАЊЕ НА РЕСТРИКТИВНИ МЕРКИ СОГЛАСНО ОДЛУКАТА (ЗНБП) 2019/1944 НА 
СОВЕТОТ ОД 25 НОЕМВРИ 2019 ГОДИНА ЗА ИЗМЕНУВАЊЕ НА ОДЛУКАТА (ЗНБП) 2016/1693 ЗА 
РЕСТРИКТИВНИ МЕРКИ ПРОТИВ ИСИС (ДАЕШ) И АЛ-КАЕДА И ЛИЦА, ГРУПИ, ПРЕТПРИЈАТИЈА 

И СУБЈЕКТИ КОИ СЕ ПОВРЗАНИ СО НИВ 
 

Член 1 
Со оваа одлука се воведуваат рестриктивни мерки согласно Одлуката (ЗНБП) 2019/1944 на Советот од 25 

ноември 2019 година за изменување на Одлуката (ЗНБП) 2016/1693 за рестриктивни мерки против ИСИС 
(Даеш) и Ал-Каеда и лица, групи, претпријатија и субјекти кои се поврзани со нив.  

 
Член 2 

Оваа одлука се однесува на следниве видови рестриктивни мерки: 
- ембарго на оружје, 
- ембарго на стоки и услуги,  
- финансиски мерки и 
- забрана за влез во Република Северна Македонија. 
 

Член 3 
 Се определуваат Министерството за внатрешни работи, Министерството за одбрана, Министерството за 

економија, Министерството за надворешни работи, Министерството за транспорт и врски и Министерството 
за финансии- Управа за финансиско разузнавање за надлежни органи за спроведување на рестриктивните 
мерки.  

 
Член 4 

Одлуката (ЗНБП) 2019/1944 на Советот од 25 ноември 2019 година за изменување на Одлуката (ЗНБП) 
2016/1693 за рестриктивни мерки против ИСИС (Даеш) и Ал-Каеда и лица, групи, претпријатија и субјекти 
кои се поврзани со нив во оригинал на англиски и во превод на македонски јазик е дадена во прилог и е сос-
тавен дел на оваа одлука.   

 
Член 5 

Рестриктивните мерки против ИСИС (Даеш) и Ал-Каеда и лица, групи, претпријатија и субјекти кои се 
поврзани со нив ќе се применуваат до 31 октомври 2020 година. 

 
Член 6 

Оваа одлука влегува во сила наредниот ден од денот на објавувањето во „Службен весник на Република 
Северна Македонија”. 

 

Бр. 44-2181/1 Претседател на Владата 

